
Комиын лэдзисны паровознӧй тягаа ретропоезд вылын кӧрт туй экскурсияяс 
«Россияса кӧрт туйяс» холдинг Коми Республикаса Веськӧдлан котыркӧд ӧттшӧтш котыртіс регионлы 100 во тырӧм пасъян лунъясӧ паровознӧй тягаа карбердса маршрут. П36 паровоза ретропоезд кутас ветлыны Сыктывкарсянь Микуньӧдз да бӧр. 
Моз тӧлысь 14 лунӧ медводдза рейсса пассажиръясӧс чолӧмалісны Коми Республикаса Юралысь да Сольвычегодскса мутас веськӧдланінын Войвывса кӧрт туйлӧн начальникӧс вежысь Владимир Гусев.
«Талун ми восьтам аслыспӧлӧс проект – республикаса кӧрт туй вывті Сыктывкарсянь Микуньӧ кутас ветлыны паровознӧй тягаа ретропоезд. Тайӧ лоӧмторсӧ лӧсьӧдӧма республикалысь чужан лун пасйӧм кежлӧ. Проектсӧ збыльмӧдӧмын отсаліс РКТ компания. И ме аттьӧала таысь акционер котырӧн веськӧдлысьясӧс. Медся тӧдчанаторйыс сыын, мый ретропоездса пассажиръяс вермасны аддзыны сылысь аслыспӧлӧслунсӧ, суныштны важ олӧмас да миян республикалӧн историяӧ. Ставныдтӧ чолӧмала миян шензьӧдана республикалӧн чужан лунӧн. Праздникӧн!», - чолӧмаліс Владимир Уйба. 
«Ме радпырысь чолӧмала кӧрт туй вылын став уджалысь нимсянь Комиын олысьясӧс республикалӧн Чужан лунӧн! Мед гажыс кольӧ паметьӧ медся тӧдчана лоӧмторъясӧн. Ретропоездӧн путешествуйтӧмыс лоӧ на пиысь ӧтиӧн. Тайӧ позянлун путешествуйтны абу сӧмын гӧгӧртасын, но и кадын», - шуис Владимир Гусев. 
Кӧрт туй состав П36-0147 паровозӧн кутас ветлыны Сыктывкар да Микунь костті моз тӧлысь 14, 16, 18, 20, 22, 24, 26 да 28 лунъясӧ. Пассажиръясӧс кутасны новлӧдлыны пуксян местаяса комфортабельнӧй вагонын. Коми юркарсянь паровоз кутас мунны 8 час 50 минутын, Микуньсянь состав петас 13 час 35 минутӧ. 
П36-0147 паровозыс стрӧитӧма 1955 воын, удитіс ударнӧя уджавны СССР-ын, вӧлі Кострома обласьтса Шарье карын постамент вылын памятникӧн, сійӧс выльмӧдісны да ӧні сійӧ зіля участвуйтӧ Войвыв магистральын ретродвижениеын. П36 новлӧдлӧ Ярославль-Рыбинск маршрутті быд вежонся карбердса ретросостав, эз ӧтчыдысь участвуйт «Роч Рӧштво» фестивальын, кодӧс быд во нуӧдӧны Иванов обласьтын. Сідзжӧ сійӧ новлӧдлӧ «Зарни кытш» туристическӧй поезд.
Поезд составын пуксян местаяса комфортабельнӧй вагон, могмӧдны пассажиръясӧс кутасны колян нэм шӧрын СССР-ын примитӧм формаа проводникъяс. Тайӧ ветлӧмъяссӧ котыртӧмын туроператорӧн лоӧ Войвыв карбердса пассажирскӧй компания. 
Специальнӧ ретропоездса пассажиръяслы Финн-угор этнопарк Коми Республикаса Национальнӧй музейкӧд да Емдінын овмӧдчӧминкостса музейяслӧн ӧтувкӧд регионса Культура министерство да Туризм сӧвмӧдан да Коми Республикаӧс кыпӧдан агентство отсӧгӧн лӧсьӧдіс квайт турпродукт.
Моз тӧлысь 14, 20, 22 да 28 лунъясӧ лоӧны котыртӧм группӧвӧй экскурсияяс «Сыктывкар – Емдін – Сыктывкар» маршрутті. Билетъяссӧ на вылӧ ньӧбӧма нин.
Путешествуйтӧмлӧн уджтасыс заводитчас 8 час асылын сыктывкарса кӧрт туй вокзалті экскурсиясянь да водзӧ мунас ретропоезд вылын Емдін сиктӧ экскурсияӧн ветлӧмӧн. Станция вылын туристъясӧс паныдалас автобус, код вылын найӧ воласны сиктса нималана местаясӧ: Емдінын мужичӧйяслы Михаило-Архангельскӧй манастырлӧн вичкоясӧ да «Крестьянинлӧн керка-карта» Емдін сиктын Историко-этнографическӧй музейса музейнӧй объектӧ. Ветлігӧн экскурсантъяслы лоӧ вӧзйӧма волыны шойччан лунся ярманга вылӧ, кодӧс татчӧс асшӧр уджалысьяскӧд ӧтув котыртіс Емдін районса администрация. 15 час 45 минутын ретропоезд вылын экскурсия вылӧ ветлысьяс воасны Сыктывкарӧ.

В Коми запустили железнодорожные экскурсии на ретропоезде с паровозной тягой
Холдинг «РЖД» совместно с Правительством Республики Коми организовал пригородный маршрут на паровозной тяге в дни празднования 100-летия региона. Ретропоезд с паровозом П36 будет курсировать из Сыктывкара в Микунь и обратно.
Пассажиров первого рейса, который состоялся 14 августа, приветствовали Глава Республики Коми Владимир Уйба и заместитель начальника Северной железной дороги по Сольвычегодскому территориальному управлению Владимир Гусев. 
«Сегодня мы даём старт уникальному проекту – по железной дороге республики из Сыктывкара в Микунь будет курсировать ретропоезд на паровозной тяге. Это событие приурочено к празднованию дня рождения республики. Реализация проекта стала возможна благодаря компании РЖД. И я благодарю за это руководство акционерного общества. Самое главное, что пассажиры ретропоезда смогут почувствовать его колорит, окунуться в мир прошлого и историю нашей республики. Всех с днём рождения нашей замечательной республики. С Праздником!», - поздравил Владимир Уйба. 
«Я с большой радостью от имени всех железнодорожников поздравляю жителей Коми с Днём рождения республики! Пусть праздник запомнится самыми интересными событиями. Путешествие на ретропоезде станет одним из них. Это возможность совершить путешествие не только в пространстве, но и во времени», - сказал Владимир Гусев. 
Железнодорожный состав с паровозом П36-0147 будет курсировать между Сыктывкаром и Микунем 14, 16, 18, 20, 22, 24, 26 и 28 августа. Перевозка пассажиров будет осуществляться в комфортабельном вагоне с местами для сидения. Из столицы Коми отправление паровоза назначено на 8:50, из Микуни состав выедет в 13:35. 
Паровоз П36-0147 построен в 1955 году, успел ударно поработать в СССР, побыть памятником на постаменте в г. Шарье Костромской области, прошёл реставрацию и теперь активно участвует в ретродвижении на Северной магистрали. П36 водит еженедельный пригородный ретросостав по маршруту Ярославль-Рыбинск, неоднократно участвовал в фестивале «Русское Рождество», проходящем ежегодно в Ивановской области. Он же регулярно встаёт во главе туристического поезда «Золотое кольцо». 
В составе поезда комфортабельный вагон с местами для сидения, обслуживать пассажиров будут проводники в форме, стилизованной под принятую в СССР в середине прошлого века. Туроператором при организации данных поездок является Северная пригородная пассажирская компания. 
Специально для пассажиров ретропоезда Финно-угорский этнопарк совместно с Национальным музеем Республики Коми и Усть-Вымским межпоселенческим музейным объединением при поддержке регионального Минкультуры и Агентства по развитию туризма и продвижению Республики Коми разработал шесть турпродуктов. 
14, 20, 22 и 28 августа состоятся организованные групповые экскурсии по маршруту «Сыктывкар – Усть-Вымь – Сыктывкар» с экскурсионным сопровождением. Билеты на них уже раскуплены. 
Программа путешествия начнётся в 8 утра с экскурсии по сыктывкарскому железнодорожному вокзалу и продолжится трансфером на ретропоезде с путевой экскурсией в село Усть-Вымь. На станции туристов встретит автобус, на котором группа посетит местные достопримечательности: храмовый комплекс Усть-Вымского Михаило-Архангельского мужского монастыря и музейный объект Историко-этнографического музея села Усть-Вымь «Крестьянская усадьба». В ходе поездки экскурсантам будет предложено посетить ярмарку выходного дня, организованную администрацией Усть-Вымского района совместно с местными предпринимателями. В 15.45 экскурсионная группа на ретропоезде прибудет в Сыктывкар.
